
اس وقت مرکزی حکومت اور کچھ اپوزیشن جماعتوں نے اس بل پر جس طرح حملہ کیا ہے اور جن بحثوں کو وہ آگے بڑھار ہے ہیں ان سے جو مرکزی نقطہ نظر سامنے آتا ہے وہ یہ ہے کہ اصل ہدف حسبہ بل نہیں اسلام اور شریعت اسلامی کا نفاذ ہے


پروفیسر خورشید احمد



صوبہ سرحد میں متحدہ مجلس عمل کی حکومت نے ڈھائی سال کے صبر آزما مذاکرات اور افہام و تفہیم کے ذریعے اپنے اسلامی اصلاحی پروگرام کو نافذ کرنے کی مساعی کے باب میں وفاقی حکومت کے معاندانہ رویے اور اپوزیشن جماعتوں کے عدم تعاون سے تنگ آکر 11 جولائی 2005ء کو اسمبلی میں جیسے ہی حسبہ بل پیش کیا، یوں محسوس ہوا جیسے پورے ملک میں ایک بھونچال سا آگیا اور ایسا معلوم ہوا کہ بھڑوں کے چھتے سے سارے سور مانکل کر بیک وقت حملہ آور ہو گئے ہیں۔
مرکزی حکومت کے کار پردازوں سے لے کر صوبے کے گورنز تک، جن کا عہدہ ان کو پارٹی وفاداری سے بلند ہو کر صرف دستوری گورنر کا کردار ادا کرنے کا پابند کرتا ہے حسبہ بل کی مذمت میں یک زبان و یک جان ہو گئے ہیں۔ سرکاری اہل کار اور لبرل سیکولر نظام کے علمبر دار سب بڑی دیدہ دلیری سے اسے دستور کے خلاف اسلامی نظریاتی کونسل کی سفارشات سے متصادم حقوق انسانی پر ضرب کاری متوازی نظام کے قیام کا ذریعہ اور فسطائیت اور طالبانائزیشن کا پیش خیمہ قرار دے رہے ہیں۔ اس کے ساتھ ہی ملک کے سرکاری میڈیا سے لے کر تمام نام نہاد لبرل اور سیکولر


قوتیں بشمول انسانی حقوق کے دفاع کی دعویدار این جی اوز اس کے خلاف صف آرا ہوگئی ہیں اور عالمی میڈیا بھی انہی کی ئے میں
کے ملا رہا ہے۔
الحمد للہ صوبہ سرحد کے عوام اور ان کی منتخب مجلس عمل کی حکومت نے اس ہمہ جہتی مخالفانہ یلغار کا سینہ سپر ہو کر مقابلہ کیا اور


اپنے دستوری حق اور دینی ذمہ داری کو جرات اور حکمت کے ساتھ ادا کیا۔ اسمبلی نے چار دن کی طویل بحث کے بعد 14 جولائی کو 34 کے مقابلے میں 68 ووٹوں کی دو تہائی اکثریت سے حسبہ بل کو منظور کر لیا ہے اور دستور کے مطابق گورنر کو توثیق کے لیے بھیج دیا ہے جو پابند ہیں کہ 30 دن کے اندر اندر اس کی توثیق کر دیں یا اپنے اعتراضات کے ساتھ اسمبلی کو واپس کر دیں۔ اسمبلی مجاز ہے کہ بل پر دوبارہ غور کرنے کے بعد جس شکل میں چاہے اسے منظور کر کے دوبارہ گورنر کو بھیجوا دے اور اس صورت میں گورنر کویل
پر اپنے دستخط ثبت کرنا ہوں گے۔
وفاقی حکومت کے نمائندوں نے اسمبلی کو تحلیل کرنے اور


صوبے کی حکومت کو برطرف کرنے کی دھمکیاں دے کر سمجھا تھا کہ مجلس عمل کی حکومت خوفزدہ ہو جائے گی ، لیکن مجلس عمل نے بجا طور پر مرکزی وزرا اور گورنر کی گیدڑ بھبکیوں کو کوئی وقعت نہ دی اور اپوزیشن جماعتوں کو اپنے نقطہ نظر کے بیان کا پورا موقع دے کربل کو خالص جمہوری انداز میں منظور کیا، جو قومی اسمبلی اور سینیٹ میں حکومت کے سرکاری بلوں کو بل ڈوز کرنے کی روش سے بڑی مختلف مثال تھی۔ صوبائی حکومت نے بل کو دستور کے مطابق منظور کر کے بال کو مرکزی حکومت اور اس کے نمائندہ گورنر کی کورٹ میں پھینک دیا۔ اب مرکزی حکومت نے نہایت عجلت کے ساتھ 24 گھنٹے کے غور و فکر کی زحمت بھی گوارا کیے بغیر دستور کی دفعہ 186 کے تحت سپریم کورٹ کا دروازہ کھٹکھٹایا ہے کہ اس
قانونی مسئلہ پر اپنی رائے دے۔ اس بارے میں اس نے آٹھ سوال اٹھائے ہیں۔ دستور کے تحت صدر کا یہ حق ہے کہ کسی بھی قانونی سوال کو عدالت عظمی کے مشورے کے لیے بھیج دے، لیکن اس کی حیثیت مجوزہ قانون کو عدالت میں چیلنج کرنے کے مترادف نہیں، اس لیے کہ ابھی یہ بل اسمبلی نے صرف منظور کیا ہے اور
اسے قانون کا درجہ حاصل نہیں ہوا۔ جبہ بل پر جو اعتراضات اٹھائے گئے ہیں ان کے مضمرات بڑے سنگین ہیں۔ ان میں سے کچھ کی طرف ہم اس مضمون میں
اس وقت مرکزی حکومت اور کچھ اپوزیشن جماعتوں نے اس بل پر جس طرح حملہ کیا ہے اور جن بحثوں کو وہ آگے بڑھا رہے ہیں، ان سے جو مرکزی نقطہ نظر سامنے آتا ہے وہ یہ ہے کہ اصل ہدف حسبہ بل نہیں، اسلام اور شریعت اسلامی کا نفاذ ہے۔ اسلامی نظام کے قیام کے خالی خولی اعلانات تو بار بار ہوئے ہیں لیکن جبہ بل ایک ایسے حقیقی تنفیذی ادارے کے قیام کی کوشش ہے جس کے ذریعے کم از کم ایک صوبے میں نفاذ شریعت کے عمل کا آغاز ہو سکتا ہے۔ ہماری نگاہ میں تو یہ بل اسی منزل کی طرف ایک ابتدائی لیکن عملی اہمیت کا حامل اقدام ہے اور یہی وجہ ہے کہ مخالفین کی نگاہ میں یہ بڑی خطرناک پہل کاری (initiative) ہے، کیوں کہ اگر مجلس عمل کی حکومت نفاذ شریعت کی طرف موثر انداز میں عملی پیش قدمی شروع کر دیتی ہے تو ان کی روشن خیال اعتدال پسندی کا سارا قلعہ دھڑام سے زمین پر آگرے گا۔ اب تو یہ بات مغربی پریس نے برملا کہہ دی ہے کہ Enlightened moderation روشن خیال اعتدال پسندی کی اصطلاح امریکا کے سابق وزیر خارجہ ہنری کسنجر نے جنرل پرویز مشرف کے کان میں پھونکی تھی اور مقصد مسلمانوں کو اعتدال پسند اور انتہا پسند اور لبرل اور بنیاد پرست گروہوں میں بانٹنا تھا۔ اسلام اور سیکولر ازم کے درمیان جنگ اب کھل کر سامنے آگئی ہے اور ساری سیکولر قوتیں ایک جان و یک زبان ہوگئی ہیں۔ اب ہر جماعت اور ہر فرد اپنے اصل رنگ میں قوم کے سامنے


آگیا ہے۔
جبریل کے حوالے سے جاری بحث نے مرکزی حکومت کا صوبہ سرحد کی حکومت اور صوبے کے اصلاحی پروگراموں کے بارے میں معاندانہ رویہ مزید نمایاں کر دیا ہے۔ صوبے کے معاملات میں مرکز کی مداخلت صوبائی خود مختاری کے لیے بھی بڑا خطرہ ہے اور مرکز اور صوبے کے درمیان خوش گوار تعلقات اور ہم آہنگی پر بھی ضرب کاری کی حیثیت رکھتی ہے۔ مرکز صوبے کے گورنر کے ادارے کو صوبے کی حکومت کو ہراساں کرنے کے لیے بڑی عاقبت نا اندیشی کے ساتھ استعمال کر رہا ہے۔ مرکزی حکومت حساس قبائلی علاقوں میں امریکا کی خوشنودی اور حکم بر آوری کے لیے فوج کشی میں مصروف ہے جس میں علاقے کے کور کمانڈر کے اعتراف کے مطابق 251 فوجی کام آچکے ہیں اور 550 زخمی ہوئے ہیں۔ صوبے کی انتظامی مشینری پر مرکز اپنی گرفت مضبوط کیے ہوئے ہے اور اس کا ثبوت صوبائی چیف سیکریٹری اور آئی جی پولیس کا صوبے کی حکومت کے مشورے کے بغیر تبادلہ اور نئی ٹیم کا تقرر ہے۔ این ایف سی ایوارڈ نہ دے کر صوبے کی مالیاتی ناکہ بندی بھی کی ہوئی ہے۔ بجلی کی رائلٹی ۔
سے لے کر طوفانی بارشوں اور سیلاب کی تباہ کاریوں تک کے ۔ موقع پر صوبے کو امدادی. کارروائیوں کے لیے اس کے معنی برحق وسائل سے محروم رکھنا بھی اس میں شامل ہے۔ مرکز کا یہ معاندانہ رویہ دستور کی کھلی خلاف
ورزی ہونے کے ساتھ ساتھ
سیاسی اعتبار سے فضا کو مدر کرنے کا ذریعہ ہے اور صوبے کی حکومت اپنے محدود وسائل اور دستوری قانونی اور انتظامی تحدیدات کے باوجود اپنے نظریاتی، معاشی، اخلاقی اور اصلاحی پروگرام پر جو عمل کرنا چاہتی ہے اس کی راہ میں سب سے بڑی رکاوٹ ہے۔ یہ کشمکش حسبہ بل کے سلسلے میں اس مقام پر آگئی ہے جس کے بڑے دور رس نتائج ہو سکتے ہیں۔ صوبے کی جو اپوزیشن جماعتیں اپنے مخصوص سیاسی یا جذباتی تعصبات کی وجہ سے مرکز میں برسراقتدار عناصر کے اس کھیل کو نہیں سمجھ رہی ہیں اور ان کے جال میں پھنس گئی ہیں وہ بڑی بھیا نک غلطی کی مرتکب
ہو رہی ہیں۔
دوسری طرف صوبے کی حکومت پورے معاملات کو بہت صبر و قتل اور بردباری کے ساتھ لے کر چل رہی ہے۔ صوبے کی شریعت کونسل نے جس میں تمام مکاتب فکر ( بہ شمول اہل تشیع) کے علماء اور دانشور شریک تھے نفاذ شریعت کے لیے جو نقشہ راہ مرتب کیا تھا، اس میں شریعت بل، حسب بل، تعلیمی اصلاحات معاشی اصلاحات اور سماجی اور معاشرتی اصلاحات کا ایک جامع


پروگرام تھا۔ یہ کام صوبے کی شریعت کونسل نے حکومت کے قیام کے پہلے سال کے اندر اندر کر لیا تھا۔ شریعت بل اسمبلی نے متفقہ طور پر منظور کر لیا تھا اور بجٹ سازی، تعلیمی پالیسی بینک کاری کے نظام کی تبدیلی اور چند دوسرے دائروں میں ضروری اصلاحات کے ساتھ جبہ بل جو دراصل عام آدمی کے لیے انصاف کے حصول اور سیاسی معاشی انتظامی اور دوسرے میدانوں میں رائج
ظلم و استحصال کے تدارک کی ایک جامع کوشش ہے متحدہ مجلس عمل کے پروگرام کا اہم حصہ تھا۔ حکومت کی کوشش تھی کہ اس پر زیادہ سے زیادہ اتفاق رائے پیدا کیا جائے ، اور اس وجہ سے اس پر ڈیڑھ سال سے زیادہ عرصے تک مذاکرات اور افہام و تفہیم کے ذریعے متفق علیہ راہ نکالنے کی کوشش کرتی رہی لیکن جب یہ واضح ہو گیا کہ دوسری طرف سے تعاون کی راہوں کو مسدود کر دیا گیا ہے تو پھر اس نے سارے خطرات اور مشکلات کو جانتے بوجھتے ہوئے محض اللہ اور عوام سے اپنے عہد کو ایفا کرنے کے لیے اسمبلی کے ذریعے اس قانون کو بنانے اور اس کے مطابق عمل کرنے کا
تہیہ کر لیا۔
جبہ بل کا مسودہ ابتدا ہی میں گورنر کو اس لیے بھیجا گیا تھا کہ اس پر افہام و تفہیم کا عمل شروع ہو گورنر نے بات چیت کرنے کے بجائے اسے نو تشکیل شدہ اسلامی نظریاتی کونسل کو بھیج دیا جسے خاص سیاسی مقاصد کے لیے تشکیل دیا گیا تھا اور جس پر اس کے قیام کے وقت ہی تمام اہم دینی عناصر نے شدید عدم اطمینان کا اظہار کر دیا تھا۔ کونسل دستور کی دفعہ (2) 230 کے تحت پابند ہے که اگر صدر گورنز مرکزی یا صوبائی اسمبلی اسے کوئی مسئلہ اظہار


رائے کے لیے بھیجتی ہے تو وہ 15 دن کے اندر اندر اس پر اپنی رائے دے۔ گورنر سرحد نے کونسل کو جبہ بل 14 اکتوبر 2003ء کو بھیجا اور کونسل نے 11 مہینے کے بعد 4 ستمبر 2004ء کو گورنر سرحد اور وزیر اعلیٰ سرحد کو اپنی رائے بھیجی اور جیسا کہ ہم ثابت کریں گے کہ اس میں ایک نکتہ بھی Terms of reference کے مطابق نہیں تھا جو دستور کے تحت اس کونسل کے لیے مقرر کیا گیا ہے، بلکہ ایک سابق حج صاحب نے اپنی ساری قانونی مہارت کے ذریعے ادھر اُدھر کی باتوں کو نمبر وار داخل دفتر کرنے کا کارنامہ سرانجام دیا اور کونسل نے اسے کسی تبدیلی کے بغیر آگے بڑھا دیا۔ صوبہ سرحد کی حکومت نے مرکز میں برسراقتدار جماعت کے ذمہ داروں سے بات چیت کی اور 5 جولائی کی نشست میں اس کی تین اہم ترین شخصیات تک نے جن میں حکمران پاکستان مسلم لیگ کے صدر چوہدری شجاعت حسین اور سیکریٹری جنرل سید مشاہد حسین شامل تھے، اب اس استعجاب کا اظہار کیا کہ اس مجوزہ بل کی اتنی مخالفت کیوں ہو رہی ہے حالاں کہ اس میں دو چار چھوٹی چھوٹی باتوں کے علاوہ کوئی بات قابل گرفت نظر نہیں آتی، بلکہ ایک صاحب نے تو یہاں تک کہا کہ خرابی آپ کے بل میں نہیں، آپ کے اندازِ اظہار میں
۔ ہے۔ اسی طرح صوبائی حکومت نے صوبے کی اپوزیشن جماعتوں کے
قائدین کو اعتماد میں لیا اور کہا کہ اگر کوئی معقول تجویز ہے تو آئیے اس
پر بیٹھ کر بات کرلیں، لیکن دونوں
محاذوں پر بالآخر مایوسی ہوئی اور
غالبا اس کی وجہ دلیل کی بنیاد پر اختلاف نہیں بلکہ وہ خوف ہے جو امریکا اور مغربی اقوام کے اسلام کو ہوا اور اصل خطرہ بنا کر پیش کرنے کی مہم کا اثر ہے اور جس کا مظہر یہ مضحکہ خیز واویلا ہے کہ صوبہ سرحد طالبانائزیشن کی زد میں ہے، حالاں کہ اس بل کا کوئی تعلق افغانستان کے تجربات سے نہیں بلکہ اس کا حرف حرف دستور کے مطابق اور مسلمانوں کی 1400 سالہ تاریخ سے ہم آہنگ ہے اور پاکستان کے دوسرے وزیر اعظم خواجہ ناظم الدین کمیٹی کی سفارشات دستور 1973ء کے ریاست کے لیے رہنما اصول اور خود اسلامی نظریاتی کونسل کی اس مکمل رپورٹ کی سفارشات کے مطابق ہے جو 1996ء میں اس نے پیش کی تھی۔ آج جن باتوں کو تنقید کا نشانہ بنایا جارہا ہے ان میں سے ہر ایک ملک کے قانونی نظام کا حصہ ہے اور ایک نہیں دسیوں قوانین میں وہی تمام دفعات من وعن موجود ہیں، مگر بھلا ہو تعصب کا کہ: تمہاری زلف میں پہنچی تو حسن کہلاتی تیرگی جو مرے نامہ سیاہ میں تھی
وہ
